
 

 

 

 

 

 
                 
ᓄᓇᕗᑦ ᒪᓕᒐᓕᐅᕐᕕᐊ 

Legislative Assembly of Nunavut 

Assemblée législative du Nunavut 

ᑐᓴᒐᒃᓴᖅ 
 

2016−ᒥ ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᖏᑦ ᑲᑎᒪᕐᔪᐊᖅᑎᓪᓗᒋᑦ ᓄᓇᕗᓕᒫᖅ ᑕᓚᕖᓴᒃᑯᑦ 

ᑕᑯᒃᓴᐅᑲᐅᑎᒋᓂᐊᕐᓂᖏᑦ  

 

ᐃᖃᓗᐃᑦ, ᓄᓇᕗᑦᑦ (ᓄᕕᐱᕆ 23, 2016) - ᔪᐊᔾ ᖁᓚᐅᑦ, ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᐅᖃᖅᑎ, ᐅᓪᓗᒥ 

ᓇᓗᓇᐃᖅᓯᖅᑲᐅᕗᖅ 6−ᒋᔭᖓᓂ ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᖏᑦ ᑲᑎᒪᕐᔪᐊᓕᖅᐸᑕ ᑕᓚᕖᓴᒃᑯᑦ 

ᑕᑯᒃᓴᐅᑲᐅᑎᒋᓂᐊᕐᓂᖏᓐᓂᒃ ᖁᒻᒧᐊᒃᑎᑕᐅᓯᒪᔪᑦ ᑕᓚᕖᓴᓄᓪᓗ ᓴᖅᑭᔮᕈᑏᑦ ᐊᑐᖅᑕᐅᓗᑎᒃ, ᐱᐅᓪᑯᑦ (ᓴᖅᑭᔮᕈᑖ 

513) ᐊᒻᒪ ᓵ (ᓴᖅᑭᔮᕈᑕ 289 - ᓄᑕᐅᓐᖏᑦᑐᑦ / ᓴᖅᑭᔮᕈᑖ 489 − ᓄᑖᖅ). 

 

ᒪᒃᑯᒃᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ, ᐱᒋᐊᕐᓗᑎᒃ ᑎᓴᒻᒥᕐᒥ, ᓄᕕᐱᕆ 

24, 2016−ᒥ, ᐱᒋᐊᕐᓗᑎᒃ 1:30−ᒥ ᐅᓐᓄᓴᒃᑯᑦ.  ᒪᒃᑯᒃᑐᑦ ᑲᑎᒪᕐᔪᐊᓕᖅᐸᑕ ᑕᖅᑲᒃᑯᓄᖓ ᒪᑐᐃᖓᓂᐊᖅᑐᑦ ᐊᒻᒪ 

ᖁᓐᖏᐊᖅᑕᐅᔪᓐᓇᕐᓗᑎᒃ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑦ ᐃᒃᓯᕚᕐᕕᖏᓐᓂ. 

 

ᓄᓇᕗᒻᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᓯᐅᕆ ᒪᒃᓂᐅᓪ−ᒧᓚᒃ, ᒪᒃᑯᒃᑐᑦ ᒪᓕᒐᓕᐅᖅᑏᑦ ᓵᖓᓐᓃᓐᓂᐊᒻᖅᑐᖅ 

ᐃᓕᓴᖅᑏᑦ ᐊᐱᖅᑯᑎᖏᓐᓄᑦ ᑭᐅᖃᑦᑕᕆᐊᖅᑐᕐᓗᓂ ᐱᔾᔪᑎᓕᖕᓂᒃ ᑎᑎᕋᕐᕕᐊ ᖃᓄᐃᓕᐅᖃᑦᑕᕐᒪᖔᖓᓄᑦ ᐊᒻᒪ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᓐᓂᒃ.  ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐃᒻᒥᒃᑰᖅᖢᓂ 

ᑲᒪᔨᐅᖃᑕᐅᕗᖅ ᒪᓕᒐᓕᐅᕐᕕᖕᒧᑦ. 

 

“ᒪᒃᑯᒃᑐᑦ ᒪᓕᒐᓕᐅᕐᕕᖕᒥ ᑲᑎᒪᔨᐅᖃᑕᐅᔪᑦ ᐊᖅᑯᑎᒋᔭᐅᓪᓗᑎᒃ ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᖃᑦᑕᖅᐳᖅ ᖃᓄᖅ 

ᐊᑭᕋᕇᓐᖑᐊᓐᖏᓪᓗᑎᒃ ᒐᕙᒪᐃᑦ ᐊᐅᓚᔾᔪᓯᖃᕐᒪᖔᖏᓐᓂᒃ ᐊᒻᒪ ᐱᓕᒻᒪᒃᓴᓲᖑᓪᓗᑎᒃ ᖃᓄᐃᓕᐅᖃᑦᑕᕐᒪᖔᖏᑦ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ,” ᑕᐃᒪᓐᓇ ᐅᖃᖅᐳᖅ ᐅᖃᖅᑎ ᖁᓚᐅᑦ. 

 

ᑕᒪᑐᒪᓂ ᐊᕐᕌᒍᒥ ᒪᒃᑯᒃᑐᑦ ᒪᓕᒐᓕᐅᖅᑏᑦ ᓄᓇᕗᓕᒫᒥ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᐅᕗᑦ.  ᐃᓕᓐᓂᐊᖅᑏᑦ 

ᐃᓚᐅᓂᐊᖅᑐᑦ ᓂᕈᐊᖅᑕᐅᖃᑦᑕᖅᐳᑦ ᑭᒡᒐᖅᑐᐃᔨᐅᓂᐊᕐᓗᑎᒃ ᓄᓇᕗᒻᒥ 22−ᓂᒃ ᓂᕈᐊᕐᕕᖕᓂᒃ.  ᑕᐃᒃᑯᐊ 

ᐃᓚᐅᔪᒪᔪᑦ ᑕᑕᑎᕆᐊᓕᖕᓂᒃ ᑐᓂᓯᓚᐅᖅᑐᑦ ᐃᓕᓐᓂᐊᕐᕕᖕᓂ ᐊᖅᑯᑎᒋᓪᓗᓂᔾᔪᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᓯᓐᑎ ᕆᓂ 

ᐱᕙᓪᓕᐊᔪᓕᕆᔨ 

ᓄᓇᕗᑦ ᒪᓕᒐᓕᐅᕐᕕᐊᓂ 

ᐅᖄᓚᐅᑖ: (867) 975-5156 

ᓱᒃᑲᔪᒃᑰᕈᑖ: (867) 975-5190 

ᖃᕆᓴᐅᔭᒃᑯᑦ ᑐᕌᕈᑖ: crennie@assembly.nu.ca 

 


